
Fundargerð 343. stjórnarfundar Stjórnvísi 
  

Verkefni:  343. stjórnarfundur Stjórnvísi haldinn á Teams 4.mars 2025.  

1. Stjórnunarverðlaun Stjórnvísi voru haldin 10.febrúar 2025. 
2. Aðalfundur Íslensku ánægjuvogarinnar.  
3. Aðalfundur Stjórnvísi  
4. Fyrirmyndarfyrirtæki í ágúst 2025 
5. Fréttir af faghópum 
6. Fjárhagsstaða Stjórnvísi 
7. Innleiðing LearnCove  
8. Tilboð og tillögur í uppfærslu á hönnun letur, liti og kynningargardínur.  
9. Yfirfara lög félagsins og siðareglur í takti við ofangreint. Lög félagsins , jafnréttisstefna 

 og siðareglur. 
10. Ræða endurnýjað markaðsátak þar sem faghóparnir verða í aðalhlutverki og sérstök 

áhersla á að ná til háskólasamfélagsins og ungs fólks í atvinnulífinu. 
11. Áhersluverkefni  starfsársins. 
12. Önnur mál. 

Viðstaddir: Stefán Hrafn Hagalín, Gunnhildur Arnardóttir, Ingibjörg Loftsdóttir, Snorri Páll 
Sigurðsson, Stefán Hrafn Hagalín, Haraldur Bjarnason, Auður Daníelsdóttir, Lilja Gunnarsdóttir 
  
Fjarverandi: Matthías Ásgeirsson, Anna Kristín Kristinsdóttir, Laufey Guðmundsdóttir  
Gestir:  

Samantekt og niðurstaða fundar   
  

1. Stjórnunarverðlaun Stjórnvísi 2025. Stjórnunarverðlaun Stjórnvísi voru veitt 10. 
febrúar í 16 sinn við hátíðlega athöfn á Grand Hótel að viðstöddum forseta Íslands. 
Veitt voru verðlaun í þremur flokkum auk þess sem veitt voru sérstök 
hvatningarverðlaun. Handhafar Stjórnunarverðlauna Stjórnvísi 2025 eru: Í flokki 
yfirstjórnenda Magnús Óli Ólafsson, forstjóri Innnes, í flokki millistjórnenda þær Helga 
Árnadóttir, framkvæmdastjóri sölu, rekstrar og þjónustu Bláa Lónsins og Sigrún 
Halldórsdóttir, framkvæmdastjóri mannauðs, menningar og vellíðunar hjá Bláa 
Lóninu. Í flokki frumkvöðla stofnendur Good Good þeir Jóhann Ingi Kristjánsson, 
Agnar Tryggvi Lemacks og Garðar Stefánsson. Stofnendur Indo, Haukur Skúlason og 

Tryggvi Björn Davíðsson og stofnendur Evolytes þau Íris Eva Gísladóttir og Mathieu G. 
Skulason. Þessar þrjár ólíku lausnir eiga það allar sameiginlegt að snúa að bættum 
lífsgæðum og árangri fyrir fjölskyldur og rekstur heimila. Auk þess voru veitt sérstök 
hvatningarverðlaun fyrir frumkvölastarf innan rótgróinna fyrirtækja, þau hlutu 
Bjargey Harðardóttir meðeigandi og stjórnandi hjá 66 Norður og Eyjólfur Pálsson 
stofnandi Epal.   Borghildur Erlingsdóttir, formaður dómnefndar og forstjóri 
Hugverkastofunnar kynnti niðurstöður dómnefndar. Að þessu sinni voru afhentar 
tvær viðurkenningar í flokki millistjórnenda þar sem 65% tilnefninga voru í þeim 
flokki. Forseti Íslands, Frú Halla Tómasdóttir, afhenti verðlaunin og flutti ávarp. 
Á annað hundrað tilnefninga bárust og 112 eru tilnefndir.  Mikið hrós hefur borist 
varðandi hversu vel var staðið að hátíðinni og myndbönd fengið mikið áhorf.  Næsta 
ár mun Salóme Guðmundsdóttir taka við af Borghildi sem formaður dómnefndar. 
Borghildur heldur áfram í dómnefndinni sem og aðrir í dómnefnd. (spurning um að 
gera meira úr því þegar þeir sem eru tilnefndir standa upp.  Taka mynd með forseta 
eða eitthvað þess háttar.  Allir myndu standa upp labba að sviðinu og tekin ein mynd.) 
  

2. Aðalfundur Íslensku ánægjuvogarinnar var haldinn 27.febrúar á VOX. Breytingar 
verða á stjórn Ánægjuvogarinnar á næsta aðalfundi sem haldinn verður 2026 en þá 
mun Gunnar Thorberg væntanleg hætta í stjórn.  Margar góðar uppástungur komu um 
nýtt stjórnarfólk.  Búið er að taka frá föstudaginn 16.janúar 2026 á Grand Hótel fyrir 
afhendinguna.  Farið verður í að rýna með verðlaunahöfum hvað var vel gert og hvað 
megi betur fara varðandi viðburðinn.  Hugmyndir komu um verðlaunagripi, á að 
breyta þeim í grip í stað viðurkenningarspjalds upp á vegg.  Niðurstaða varð varðandi 
að næsta ár munu allir þeir sem hreppa fyrsta sæti fá viðurkenningu ýmist með bláu 
merki eða gullmerki.  Einstaklega vel hefur gengið að selja skýrslur og er metsala eitt 
árið enn.  Hagnaður ársins var 937 þúsund og er eigið fé Ánægjuvogarinnar tæpar 5 
milljónir.   

3. Ársreikningur – Áætlun 2025 - aðalfundur.  Ársreikningurinn hefur verið samþykktur 
af stjórn Stjórnvísi sem og skoðunarmönnum félagsins og verið undirritaður. 
Viðsnúningur upp á tæplega 5 millj. Hagnaður 3,3millj.2024  var 2023 -1.8millj.  
Áætlun ársins 2025 var borin upp og rædd og samþykkt.  Áætlun ársins 2025 gerir ráð 
fyrir tekjum upp á 40,7 millj. Þar af eru félagsgjöld 37millj. og tekjuafgangi upp á 700 
þúsund króna. Skoðunarmenn Stjórnvísi frá KPMG komu með góðar athugasemdir. 
Hvenær á að halda aðalfund félagsins: miðvikudagur 7.maí Eurovision 6.maí og 8.maí 
(undanúrslit) –  

4. Fyrirmyndarfyrirtæki.  Verið er að senda inn skýrslur til JBG sem sér um verkefnið 
fyrir hönd Stjórnvísi.   

5. Fréttir af faghópum.  Fjöldi funda er þremur færri það sem af er ári en á sama tíma í 
fyrra.  Í janúar voru heimsóknir á heimasíðuna færri en í fyrra. Heildarfjöldi félaga er 
upp um 12% frá sama tíma í fyrra, fjöldi virkra félaga og nýrra virkra félaga er 
umtalsvert hærri og nýskráningar standa í stað.  Fjöldi félaga á fundum var umtalsvert 
hærri en á sama tíma í fyrra og árið þar á undan. Búið er að hafa samband við alla 



formenn og hvetja þá í byrjun janúar til að hittast og huga að vordagskránni. Einnig er 
sent á alla og allir hvattir til fara yfir hverjir eru í félaginu þ.e. lykilstarfsmenn.  

6. Fjárhagstaða Stjórnvísi.  Áætlun ársins hefur verið samþykkt af stjórn. Vel gengur að 
innheimta félagsgjöld. Stemmt er að því að þau verði öll innheimt fyrir aðalfund 
félagsins í byrjun maí. 

7. Innleiðing LearnCove.  Þyrfti að vera sýnilegt strax þegar verið er á síðunni í símann. 
Fræðslan um LearnCove þarf að vera áður en þú ert skráður á fund. Hluti af 
ábyrgðarhlutverki stjórna er að setja inn fundinn á Learncove.  Kenni býður upp á 
tvöfalda innskráninu.  

8. Tilboð og tillögur er varðar upphærslu á hönnun, letur, liti og kynningargardínur 
(banner-ups) Stjórnvísi voru kynntar í desember frá þremur hönnuðum. Upphaflega 
var 5 aðilum boðið að senda inn tilboð.  Í framhaldi voru valdir þrír og þeim öllum 
boðið að kynna fyrstu drög og fengu fyrir það greiddar 150 þús. Allir þrír sendu inn 
tillögu.  Í framhaldi var valið að bjóða einum hönnuði að koma með tillögur og 
ákveðið að vinna áfram með hönnuði Stjórnvísi sem mun útfæra þær nánar ásamt 
sínum tillögum en slagorð núverandi hönnuðar Stjórnvísi þótti best.  Mikilvægt er að 
huga reglulega að nýrri hönnun. Um leið og tillögur berast munu þær verða sendar á 
stjórn til skoðunar og samþykktar. Stjórn óskaði eftir breytingum á síðasta fundi og 
verða þær kynntar á næsta stjórnarfundi. 

9. Yfirfara lög félagsins og siðareglur í takti við ofangreint. Lög félagsins , 
jafnréttisstefna  og siðareglur.  (framhald á næsta fundi)  

Jafnréttisstefna 
Siðareglurnar. 
Lög Stjórnvísi 

10. Ræða endurnýjað markaðsátak þar sem faghóparnir verða í aðalhlutverki og sérstök 
áhersla á að ná til háskólasamfélagsins og ungs fólks í atvinnulífinu. (ólokið) 

11. Mælikvarðar ákveðnir á áhersluverkefni  starfsársins   
12. Önnur mál. 

a. Hvað með að bjóða Færeyingum að vera með í Stjórnvísi? 
i. Tillaga kom um að bjóða Færeyskum fyrirtækjum aðild. Gervigreind 

gæti þýtt fundina yfir á færeysku. 
b. Hverjir bjóða sig fram í stjórn Stjórnvísi 2025-2026? 

Skv. Lögum félagsins munu Stefán, Haraldur og Laufey ganga úr stjórn þetta árið.  Því 
verður kosið um þrjú sæti. 	  

   
Þeir sem halda áfram eru: 
Anna Kristín Kristinsdóttir, Digital Platform Adoption Manager, Marel,   (2025-26) 
Auður Daníelsdóttir, forstjóri Orkunnar (2025-2026) 
Ingibjörg Loftsdóttir, sérfræðingur í lýðheilsu og stjórnun, (2025-2026)  
Lilja Gunnarsdóttir, sjálfstætt starfandi markþjálfi og teymisþjálfi (2025-2026) 
Matthías Ásgeirsson, VSÓ, (2024-2026) 
Snorri Páll Sigurðsson, deildarstjóri innkaupastýringar Alvotech,  (2025-2026) 

Kosið verður í fagráð félagsins – 2 sæti laus: 

  
Margrét Tryggvadóttir, forstjóri NOVA (2024-2026) 
Sigríður Harðardóttir, mannauðsstjóri Norðuráls (2024-2026) 
Sigurður Brynjar Pálsson, forstjóri BYKO (2024-2026 

Kosnir voru tveir skoðunarmenn til 2ja ára   

Sigríður Soffía Sigurðardóttir, endurskoðunarsviði KPMG (2024-2026) 
Hjördís Ýr Ólafsdóttir, endurskoðunarsviði KPMG (2024-2026) 

  

1. Staða verkefna (áhversluverkefna og annarra verkefna). 

1.  Áhersluverkefni starfsársins verða þrjú:  (sjá mælikvarða neðar í 
fundargerð).  

Stefán kynnti áhersluverkefni síðustu ára.  Í framhaldi ákvað nýkjörin stjórn 
Stjórnvísi áhersluverkefni komandi starfsárs.  Á fyrsta fundi í haust verða fundnir 
mælikvarðar á þessi þrjú áhersluverkeni.  

2024-2025  (þrjú áhersluverkefni – í hverju felast þau) 

• Uppfæra sniðmát og leiðbeiningar fyrir stjórnir faghópa (Anna K. 
Ingibjörg, Auður) 

• Innleiðing á LearnCove hjá faghópum (Snorri Páll, Lilja, Matthías) 

• Ásýnd, efling og vöxtur (Stefán, Haraldur, Laufey) 

2024-2025   – mælikvarðar  (tillaga)  

oo= rauntíma mælaborð á síðu Stjórnvísi www.stjornvisi.is  

ooo= mælt árlega í viðhorfskönnun til félagsmanna  

http://www.stjornvisi.is
https://www.stjornvisi.is/static/files/mat_a_arangri_meginmarkmida_stjornvisi/mat-a-arangri-meginmarkmida-stjornvisi-februar-2021.pdf


2024-2025   

• Uppfæra sniðmát og leiðbeiningar fyrir stjórnir faghópa (Anna K. 
Ingibjörg, Auður) 

▪ Aukning á virkni faghópa oo 

▪ Viðburðir séu sýnilegir og auglýstir tímanlega  ooo 

▪ Ábendingar eigi sér skýran farveg ooo 

▪ Stjórn sé í reglulegu og góðu sambandi við stjórnir 
faghópanna ooo 

▪ Verkferlar félagsins fyrir stjórnir faghópa, faghópafundi og 
ráðstefnuhald eru skráðir og unnið eftir þeim. ooo 

• Innleiðing á LearnCove hjá faghópum (Snorri Páll, Lilja, Matthías) 

o Talning á fjölda félaga sem nýta LearnCove  (verði sett inn í 
mælaborð) 

o Fjöldi funda sem er settur inn á LearnCove  (verði sett inn í 
mælaborð) 

o Áhorf á fundi inn á LearnCove (verði sett inn í mælaborð)  

• Ásýnd, efling og vöxtur (Stefán, Haraldur, Laufey) 

i. Fjölgun fyrirtækja  oo 

1. Fjölgun fyrirtækja með 200 eða fleiri starfsmenn oo  

2. Fjölgun fyrirtækja með 100-199 starfsmenn oo 

ii. Fjölgun á heildarfjölda notenda (innri markaðssetning fyrirtækja) 
oo 

iii. Fjölgun virkra félaga oo 

iv. Fjölgun nýrra virkra félaga oo 

v. Fjölgun viðburða oo 

vi. Fjölgun félaga á fundum oo 



vii.Aukning á nýskráningum í mánuðinum oo 

viii.Aukning á félagafjölda í faghópum oo 

ix. Aukning á virkum fyrirtækjum oo 

x. Fjölgun nýrra háskólanema oo 

xi. Fagmennska sé ávallt höfð að leiðarljósi í öllum störfum  ooo 

xii.Stjórnin efli og viðhaldi trausti á félagið með fagmennsku að 
leiðarljósi og starfi skv. stefnu félagsins ooo 

xiii.Stjórnvísi sé áhugaverður og sýnilegur vettvangur umfjöllunar 
um faglega stjórnun, miðlun þekkingar og reynslu ooo 

xiv.Stjórnvísi þróist í takt við við síbreytilegar áherslur og kröfur 
félagsmanna og atvinnulífsins ooo 

xv.Framsæknir og hæfir einstaklingar starfi af heilindum fyrir félagið 
ooo  

xvi.Framkvæmdastjóri félagsins hafi leiðtogahæfileika, sé styðjandi og 
virkur ooo  

xvii.Dagskrá Stjórnvísi verði aðgengileg fyrir alla landsbyggðina 

xviii.Fjölgun fyrirtækja á landsbyggðinni  

xix.Fjölgun kynninga og fyrirlesara af landsbyggðinni 

xx.Fjölgun erlendra fyrirlesara  

xxi.Hækkun á NPS skori oo 

xxii.Félagar/stjórnendur faghópa upplifi sig auðugri af þekkingu um 
stjórnun og leiðtogafærni ooo 

xxiii.Félagar öðlist aukið tengslanet með þátttöku í félaginu oo 


